
ABSTRAK 

Kawasan kajian terletak di Silam, Lahad Datu yang dilingkungi oleh garis latitud di 

antara 04°52' U hingga 05°00' U dan longitud 118°15 'T hingga 118°05 'T. Lokasi kajian 

meliputi kawasan tanah tinggi dan tanah rendah dan beriklim tropika serta menerima 

cuaca panas dan lembab sepanjang tahun. Formasi geologi kawasan kajian terdiri 

daripada Jujukan Kompleks Ofiolit yang berusia Kapur-Trias dan Endapan Aluvium yang 

berusia Kuaternari. Jujukan Kompleks Ofiolit di kawasan kajian terdiri daripada empat 

kumpulan batuan iaitu kumpulan batuan cert-sp i lit, kumpulan batuan mafik, kumpulan 

batuan ultramafik dan kumpulan batuan dasar berhablur. Litologi Jujukan Kompleks 

Ofiolit terdiri daripada serpentinit, basalt, skis, amfibolit dan metagabro. Manakala 

Endapan Aluvium terdiri daripada aluvium. Hasil daripada analisis geologi struktur 

kawasan kajian seperti analisis lineamen positif, lineamen negatif, perlipatan, sesar dan 

kekar didapati arah canggaan utama di kawasan Silam adalah bertren Baratdaya

Timurlaut. 

ABSTRACT 

The study area are located at Silam, Lahad Datu which is bounded by latitude of 04°52'U 

to 05°00' U and longitude of 118°15 'T to 118°05'T. The study areas are covered by high 

and low topography which has tropical climate and receiving dry and wet season every 

year. The geological formations of study area were underlain by Complex Ophiolit 

Formation aged Cretaceous-Triasic and Quatenary deposits aged Recent. Complex 

Ophiolit Formation consist of four different group that is the group of chert-spilite rocks, 

group of mafic rock, group of ultramafic rocks and group of crystalline basement rocks. 

The litology for Quaternery deposits consist of alluvium. As for crystalline basement 

formation, it consists of serpentinite, basalt, skis, amphibolites and metagabro rocks. 

Based on the analysis of the geology structures of study area such as the analyzing of 

lineament positive, lineament negative, fold, fault and joint, it shows that Silam 

compression has been occurring from SW-NE directions. 

BABI 

PENDAHULUAN 

1.1 Pengenalan 

Kajian ini dilakukan untuk mendapatkan maklumat-maklumat geologi am dan geologi 

struktur di kawasan Silam, Lahad Datu untuk dipersembahkan dalam bentuk disertasi 

kepada Sekolah Sains dan Teknologi sebagai satu prasyarat untuk penganugerahan Ijazah 

Sarjana Muda Sains dengan Kepujian dalam bidang Geologi. Diharap maklumat

maklumat ini dapat diaplikasikan dalam pengurusan persekirtaran, pengurusan dan 

penggunaan suatu kawasan dan perancangan lain yang memerlukan tafsiran dari sudut 

geologi. Dalam bab satu, perkara-perkara yang asas dalam melakukan sesuatu kajian 

seperti lokasi kawasan kajian, objektif kajian, kepentingan kajian, metodolologi kajian, 

kajian terdahulu dan masalah kajian akan dihuraikan. Kawasan kajian terletak di bahagian 

Timur Sabah, iaitu di kawasan Silam, Lahad Datu. Berpandukan kepada Pekan Lahad 

Datu, kawasan kajian terletak di bahagian Barat Daya pekan Lahad Datu dan lokaliti

lokaliti kawasan kajian termasuklah di Kampung Silam, Kuari Silam, simpang Teluk 

Darvel dan di sepanjang lebuhraya utama Lahad Datu-Kunak. 

1.2 Tujuan Kajian 

Tujuan utama kajian ini dilakukan adalah untuk mengkaji dan mendapatkan segal a data

data dan maklumat mengenai geologi am dan geologi struktur kawasan Silam, Lahad 

Datu. Geologi am yang dimaksudkan adalah meliputi maklumat-maklumat seperti evolusi 

kawasan kajian, geografi, geomorfologi, stratigrafi dan petrografi manakala kajian adalah 

lebih tertumpu kepada geologi struktur kawasan kajian seperti mengidentifikasi sesar

sesar utama dan seterusnya mentafsir dan menganalisis data-data yang telah diperolehi. 

1.3 Objektif Kajian 

Objektif kajian adalah perlu supaya setiap apa yang dilakukan dalam mernbuat kajian 

adalah selari dan menepati tujuan utama kajian ini dilakukan. Berikut adalah senarai 

objektif kaj ian: 

a. Mengkaji mengenai geologi am kawasan kajian. 

b. Mengkaji dan mengenalpasti geologi struktur kawasan kcYian terutamanya sesar

sesar aktif yang terdapat di kawasan kajian melalui kaedah cerapan di kawasan 

lapangan dan melalui kajian fotografudara dan seterusnya menganalisis data-data 

yang telah diperolehi. 

c. Menghasilkan peta geologi yang terkini dan lengkap dengan ciri-ciri geologinya. 



3 
1.4 Kawasan Kajian 

Kawasan kajian terletak di Timur Sabah iaitu di kawasan Silam, Lahad Datu di mana 

ianya dilinkungi oleh garis lintang 04° 52' U hingga 050 00' U dan garis bujur 1180 IS' T 

hingga 1180 OS ' T. Kawasan kajian meliputi hampir 80% kawasan yang berdataran tinggi 

dan kawasan yang berdataran sederhana dan rendah hanya terletak di lembah, sungai dan 

di tepi pantai (Rajah 1.1 dan 1.2). Lokaliti-Iokaliti kawasan kajian termasuklah di 

Kampung Silam, Kuari Silam, simpang Teluk Darvel dan di sepanjang lebuhraya utama 

Lahad Datu-Kunak (Rajah 1.3). 

1.S Kajian Terdahulu 7 

Kajian terawal yang dilakukan adalah lebih tertumpu di kawasan yang berdataran tinggi 

seperti di kawasan Silam. Pembentukan Peridotit dan Gabbro di kawasan Silam-Beeston 

menunjukkan cirri-ciri tipikal jenis alpine kompleks peridotit-gabro (Thayer, 1960). 

Batuan ultramafik pula di kawasan Silam telah dikaji dengan mendalam oleh Bailey, 

1963. Batuan Spilitie banyak ditemui di Formasi Chert-Spilite. Janya mungkin bersekutu 

dengan chert radiolarian (Reinhard dan Wenk, 1951). Fitch (1955), merupakan orang 

pertama yang memberikan istilah Formasi Chert-Spilite di Sabah untuk menerangkan 

kumpulan batuan sedimen dan batuan volkanik di Lembah Darvel. Fitch (1955, dalam 

Leong, 1974) merujuk Batuan Berhablur Sekis oleh Reinhard dan Wenk sebagai jaluran 

batuan diorit dan igneus berasosiasi dengan intrusif ultramafik pada masa Eosen. 

Reinhard dan Wenk (1951 , dalam Leong, 1974) menamakan batuan tertua di 

Lembah Segama dan Teluk Darvel sebagai Batuan Berhablur Sekis. Batuan utamanya 

dicatatkan sebagai sekis homblend, sekis klorit-epidot, amfibolit, gneis homblend

plagioldas dan gneis epidot-homblend-plagioklas. 

Molengraff (1902) (dalam, Leong 1974) membuat tafsiran bahawa F ormasi Chert

Spiilite adalah sama dengan Formasi Danau yang terdapat di Kalimantan, Indonesia, 

tetapi Fitch (1955) (dalam, Leong, 1974) telah menyangkal teori ini berdasarkan 2 faktor: 

a. Molengraff (1902) mengatakan bahawa Formasi Danau berusia Jura tetapi fosil 

yang dijumpai dalam Formasi Chert-Spillite adalah dalam julat Kapur hingga 

Eosen; dan 



b. Reinhard dan Wenk (1951) te1ah memasukkan batuan ultrabes dan bes dalam8 

Formasi Danau tetapi Fitch merujuk batuan ultrabes tersebut berkaitan dengan 

jaluran diorit dan kedua-dua batuan tersebut (batuan ultrabes dan diorit) berusia 

Iebih mud a berbanding Formasi Chert-Spillite. 

Collenette (1963b, 1965a) (dalam, Leong, 1974) telah memperkenalkan formasi 

1m untuk mewakili jatuhan deposit yang terbentuk pada masa Miosen di Lembah 

Kuamut. Lee (1970) (dalam, Leong, 1974) mengatakan yang sebahagian dalam Formasi 

Kuamut ini menyerupai ciri-ciri Formasi Ayer dan Formasi Garinono di Sandakan. 

Kadderi dan Ibrahim (1989) menyatakan bahawa kerak lautan kuno (ofiolit) 

terdiri daripada sekutuan batuan peridotit, batuan ultrabes termetamorf, gabbro, lava 

bantal, rijang merah, batu lumpur merah dan sedimen turbidit yang merupakan sedimen 

laut dalam. 

Kawasan timur Sabah mempunyai muka bumi dan litologi yang sangat kompleks 

jika dibandingkan dengan muka bumi di kawasan Sabah yang lain. Ini kerana timur 

Sabah te1ah mengalami perlanggaran plet yang aktif iaitu diantara plet Indo-Australia 

dengan kepulauan Borneo (Tongkul,1999). 

Leong (1974), menyatakan bahawa Sabah terdiri daripada batuan yang berusia 

lebih tua dan terdapat juga batuan volkanik yang berusia lebih muda. Beliau percaya ini 

merupakan kunci kepada penjelasan evolusi geologi di timur Sabah. Beliau juga percaya 

bahawa Formasi Chert-Spilite sangat tebal dan masih belum diketahui sepenuhnya. lni 

kerana sebahagian besar Formasi chert-Spilite ditutupi oleh Formasi Kuamut. 



Kawasan kompleks Silam Beeston telah dibuat pemetaan geologi dan diterangkan9 

oleh Fitch (1955), Bailey (1963), dan Kirk (1963). Mereka telah membuat kajian geologi 

dari pelbagai aspek berkenaan dengan Gunung silam yang berketinggian 2920 kaki. 

1.6 Metodoiogi 

Bagi memastikan tujuan utama dan objektif kajian tercapai, beberapa kaedah kajian 

adalah perlu bagi memastikan kerja-kerja yang dilakukan adalah teratur dan sistematik 

supaya kejayaan kajian ini akan dapat dicapai. Berikut adalah kaedah kajian yang 

dilakukan. 

a. Persediaan awal 

i. Kajian literatur dan penyediaan peralatan 

ii. Penyediaan Peta 

b. Kerja lapangan dan persampelan 

c. Kajian makmal dan penganalisaan sampel 

d. Pentafsiran data 

e. Penulisan laporan 



1.6.1 Persediaan Awal 10 

Langkah-langkah dalam persediaan awal ialah membuat kajian terdahulu dan juga 

penyediaan peta. 

1.6.1.1 Kajian Literatur dan Penyediaan Peralatan 

Sebelum pergi ke kawasan kajian, kajian literatur dibuat terlebih dahulu dan beberapa 

peralatan geologi perlu dibawa bersama seperti tukul, lensa, GPS, kamera dan juga buku 

catatan. 

1.6.1.2 Penyediaan Peta 

Bagi penyediaan peta, dua perkara yang perlu diambil kira iaitu penyediaan peta asas 

geologi dan penyurihan serta pemerhatian gambar fotoudara. 

a. Peta Asas Geologi 

Peta asas geologi ini diperolehi daripada Jabatan Tanah dan Ukur (JTU) dengan lembar 

kawasan Silam pada skala 1: 12 672 dan juga daripada peta topografi daripada makmal 

pemetaan geologi Universiti Malaysia Sabah iaitu peta topografi kawasan Silam dengan 

lembar 4111811, tahun 1985 pada skala 1 :50 000 (Jadual 1.1 dan 1.2). Peta asas geologi 

ini terdiri daripada kontur, sistem saliran, jalan raya dan juga penempatan penduduk. 

